
2020KO URRIAREN 29KO
OHIKO OSOKO BILKURA

Lazkaoko Udaletxean, bi mila eta hogeiko urriaren hogeita bederatzian, arratsalde-
ko sei eta erdietan, Lazkaoko Udal Osoa bildu da, aurrez honetarako deialdia egin delarik,
Kepa Zubiarrain Erauskin Alkatearen lehendakaritzapean, ohiko batzarraldia egin asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gofi Padura, Inaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda eta Ion Garmendia Iturbe.

Idazkari lanetan Inaki Eskisabel Zurututzak dihardu.

Alkateak, bilkurari hasiera eman dio eta esan du “Azaroaren 25-erako ereduzko
erakunde adierazpena emakumeen aurkako indarkeria ezabatzeko eguna dela eta” gaia-
ren inguruan bi udal taldeak adostasunera iritsi direla eta eguneko gai zerrendan sartuta
zeuden bi testuen ordez adostutako bakarra bozkatuko dela.

I.- AURREKO AKTAK.-

Jarraian, bertaratutakoen onespenera aurkeztu dira 2020ko uztailaren 23an egin-
dako ohiko eta urriaren lean eta urriaren 8an egindako ezohiko bilkuren aktak, idatzita
dauden moduan onartu direlarik.

I1.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

III.- KREDITU GEHIGARRI BIDEZKO 2 ZK.DUN KREDITU ALDAKETA.-
Udal honetako aurrekontuari eragiten dion kreditu gehigarrien bidez egin beharreko
kreditu aldaketarako espedientea irakurri da.

Idazkari-Kontu hartzaileak egindako txostenak dioenez, aipatutako espedientea apli-
kagarria zaion araudiari egokitzen zaio, eta zehazki Udal Entitateen Aurrekontuei buruzko
abenduaren 19ko 21/2003 Foru Arauaren 34. artikuluan ezarritako beharkizun eta tramiteei.

Era berean, Ogasun Batzordeak egindako aldeko txostena eta onespen proposame-
na irakurri dira.

Alkateak kreditu aldaketa proposamenaren xehetasunaren azalpena egin du. Kredi-
tu aldaketa honek bi gastu gehikuntza hartzen ditu: bata etxeko laguntza zerbitzuaren



gastu igoera eta bestea GOIEKIko kapital handitzea egiteko partida jartzea. Gastu gehi-
kuntza hauek diruzaintza gerakinaren kargura izango dira.

Ormazabal zinegotziak (EH Bildu) esan du ontzat ematen dutela kreditu aldaketa
eta alde bozkatuko dutela.

Hau guztiaren ondoren, gaia bozketan jarri da, eta udalak, bertaratutako bere par-
taide guztien aldeko botoekin, honako akordio hauek hartu ditu:

Lehena.- Udal honen aurtengo ekitaldiko Aurrekontuari eragiten dion kreditu gehigarrien
bidez egin beharreko 2 zbk.dun kreditu aldaketarako espedientea onestea, proposamenaren
eta ondoko kapitulukako laburpenaren arabera:

KREDITU GEHIKUNTZAK
Kapituluak Izena Gehikuntzak
II Ondasun arrunten eta zerbitzuen erosketa 37.090,00
VIII Finatza aktiboak 123.078,80
GEHIKUNTZAK GUZTIRA 160.168,80 €
FINANTZATZEN DITUZTEN BALIABIDEAK
Kapituluak Izena Zenbatekoa
VIII Finantza aktiboak 160.168,80 €
GUZTIRA 160.168,80 €

Bigarrena.- Jendaurrean ikusgai jartzea, erreklamazioen ondorioetarako. Erreklamaziorik
aurkezten ez bada, erabaki hauek behin betikotzat hartuak joko dira. Espediente honi Au-
rrekontu Orokorra onesteko ezarritako gainerako tramiteak eman beharko zaizkio.

IV.- 6.H.J.A.KO TTURGAITZAGA PR9 ETA PR10 PARTZELETAKO HIRT ANTOLAMENDUKO

PLAN BEREZIAREN BEHIN-BETIKO ONARPENA.-

Miguel Imaz S.A.U. eskatuta, Tokiko Gobernu Batzarrak, 2020ko apirilaren 27an
egindako bilkuran, 6H.J.A.ko “Iturgaitzaga” PR9 eta PR10 lursailen Hiri Antolamenduko
Plan Bereziari hasierako onarpena ematea erabaki zuen, behin betiko onarpenaren aurre-
tik-hainbat dokumentazio osagarri eta zuzenketak aurkeztera baldintzatuta.

Dokumentua jendaurrean eduki zen hogei egunez. Iragarkiak 2020ko maiatzaren
18ko Gipuzkoako Aldizkari Ofizialean eta 2020ko maiatzaren 14ko El Diario Vasco eta Be-
rria egunkarietan argitaratu ziren.

Txosten sektorialak eskatu ziren Ur Agentziara eta Gipuzkoako Foru Aldundiko Errepide
Departamentura.

Jendaurrean egondako denboraldian ez zen alegaziorik aurkeztu.

Miguel Imaz S.A.U.k aurkeztu du hasierako onarpenean eskatutako dokumentazio osaga-
rria eta aurkeztutako dokumentazioaren inguruan egindako txosten teknikoa nahiz juridi-
koak hau ontzat eman dute eta plan berezia behin betikoz onar daitekeela esan dute.

Ur Agentziaren eta Errepide Departamentuaren txostenak jaso dira eta berauek aldekoak
dira.

Hau guztia honela izanda, gaia aztertu ondoren eta hirigintza batzordearen propo-
samenaren aurrean, osoko bilkurak, bertaratutako bere partaide guztien aldeko botoekin,
honako akordioak hartu ditu:

Lehena.- Miguel Imaz S.A.U.k aurkeztutako 6H.].A.ko “Tturgaitzaga” PR9 eta PR10 lursai-
len Hiri Antolamenduko Plan Berezia hehin betikoz onartzea.

Bigarrena.- Dagokion erregistroan jasoa izan dadin dokumentuaren ale bat Gipuzkoako
Foru Aldundira bidaltzea.

Hirugarrena.- Behin betiko onarpenaren iragarkia, Lurzorua eta Hirigintzari buruzko
2/2006 Legearen 89.5 artikuluak xedatzen duenarekin adostasunean, argitaratzea.

V.- GOIEKIKO KAPITAL-GEHIKUNTZA DIRU ORDAINKETARIK GABE.-
GOIEKIKO EKIMENA S.A.k kapital-gehikuntza egitea planteatu du, sozietatearen
kapitalaren banaketa egungo biztanleriaren egiturara egokitzeko.

Planteamendu horren arabera, kapital-gehikuntza 14.237 akzio jaulkiz egingo litza-
teke eta udal bazkideek guztira 85.564,37 euro jarriko lituzkete. Kapital-gehikuntza ho-
netan, Lazkaoko Udalari bakoitza 6,01€ko 1.910 akzio harpidetzea legokioke, guztira
11.479,10€.

Kapital handitze hau udalek sozietatearen aurka duten kredituaren kargura egingo
litzateke eta beraz udalak ez du diru ekarpenik egin beharko.

Gaia aztertu da eta Ogasun Batzordearen proposamenaren aurrean, Osoko Bilku-
rak, bertaratutako bere partaide guztien aldeko botoarekin, honako akordioak hartu ditu:

Lehena.- GOIEKIKO EKIMENA S.A.ren kapital-gehikuntza hau onartzea.
Bigarrena.- Alkateari ahalmena ematea erabaki hau behar bezala gauzatzeko beharrez-

koak diren zehaztapenak egiteko.

VI.- GOIEKIKO KAPITAL-GEHIKUNTZA DIRU ORDAINKETAREKIN.-




GOIEKIKO EKIMENA S.A.k kapital-gehikuntza egitea planteatu du, sozietateak
dauzkan finantza-erakundeen maileguak itzultzeko.

Kapital-gehikuntza hau udalen diru-ekarpenen bidez egingo litzateke, hauen
biztanleriaren pisuaren arabera.

Kapital-gehikuntza hau 159.734 akzio jaulkiz egingo litzateke eta udal bazkideek
guztira 960.001,34€ jarriko lituzkete. Kapital-gehikuntza honetan, Lazkaoko Udalari ba-
koitza 6,01€ko 20.479 akzio harpidetzea legokioke, guztira 123.078,79€.

GOIEKIri diru ordainketa hau bi zatitan egingo zaio, erdia aurten eta beste erdia
datorren urtean.

Ormazabal zinegotziak (EH Bildu) esan du badakitela GOIEKI mankomunitate
bihurtzeko prozesuan dagoela eta horrekin herri guztiak gogobetzea espero dutela. Kapi-
tal-gehikuntzari baiezkoa emango diotela baina iruzkin hau jasota gera dadin nahiko Iu-
ketela.

Alkateak erantzun dio mankomunitatearena oraingoz ideia bat besterik ez dela, eta
horren inguruan ez dela gaur gaurkoz inolako urratsik eman.

Gaia aztertu da eta Ogasun Batzordearen proposamenaren aurrean, Osoko Bilku-
rak, bertaratutako bere partaide guztien aldeko botoarekin, honako akordioak hartu ditu:

Lehena.- GOIEKIKO EKIMENA S.A.ren kapital-gehikuntza hau onartzea.

Bigarrena.- Alkateari ahalmena ematea erabaki hau behar bezala gauzatzeko beharrez-
koak diren zehaztapenak egiteko.

VII.- PARTE-HARTZE TELEMATIKOA AHALBIDETZEKO UDAL ARAUDI ORGANIKOAREN AL-
DAKETA.-

Gaur egungo legeriak, Udal osoko bilkura eta Tokiko Gobernu Batzarrak telemati-
koki egitea baimentzen du, betiere ezinbesteko edo arrisku kolektibo larriko salbuespe-
nezko egoerak gertatzen direnean, edo hondamendi publikoak gertatzen direnean, erregi-
men presentzialaren ohiko funtzionamendua neurriz kanpo eragotzi edo zailtzen dutenak.

Egoera hauetatik kanpo ere parte-hartze telematikoa ahalbidetzea beharrezkoa
ikusten da, eta horregatik udal araudi organikoan parte-hartze hau aurreikustea plantea-
tzen da.

Horretarako gaur egungo udal araudi organikoan honako aldaketa hau sartzea
planteatzen da:

“PARTE-HARTZE TELEMATIKOA.

26. artikulua.

Udalaren osoko bilkuretan eta tokiko gobernu batzarretan parte-hartze telematikoa
egin ahal izatea aurreikusten da. Parte-hartze telematikoa egin ahal izango dute amatasu-

narengatik edo aitatasunarengatik bajan dauden zinegotziek nahiz gaixotasunarengatik
edo osasun agintarien aginduz bilkurara fisikoki bertaratu ezin diren zinegotziek.

Parte hartze telematikoa egin nahi duten zinegotziek, horretarako eskaera egin be-
harko dute idatziz, alkateari zuzenduta, eta eskaerari dagokion justifikazioa erantsi behar-
ko diote. Eskaerari buruz dagokion bilkuraren presidentziak ebatziko du.”

Gaiaz eztabaidatu ondoren, eta Ogasun Batzordearen proposamenaren aurrean,
Osoko Bilkurak, bertaratutako bere partaide guztien aldeko botoekin, honako akordioan
hartu ditu:

Lehena.- Parte hartze telematikoa ahalbidetzeko udal araudi organikoaren aldaketa hau
hasierako izaeraz onartzea.

Bigarrena.- Akordio hau jendaurreko erakustaldian edukitzea hogeita hamar eguneko
denboraldian, alegazio ondorioetarako.

Hirugarrena.- Jendaurreko denboraldian inolako alegaziorik aurkeztuko ez balitz, hasie-
rako onarpena behin betikotzat hartuta joko litzake akordio espres berri baten beharrik
gabe.

VIII.- BIKTIMEI LAGUNTZEKO “EGIARI ZOR” FUNDAZIOAK AURKEZTUTAKO MOZIOQA.-
Bi udal taldeek adostutako Egiari Zor Fundazioaren mozioak honela dio:

“Mozioa, motibazio politikoko indarkeriaren testuinguruan giza eskubideen urraketak jasan
dituzten biktimei laguntzeko, biktima horien erreparazioa eta aitorpena tramitatzeko, uz-
tailaren 28ko 12/2016 Legea aldatzen duen apirilaren 4ko 5/2019 Legean oinarrituta.

Egiari Zor Fundazioak honako proposamen hau aurkezten dio Lazkaoko Osoko Bilkurari,
eztabaidatu eta bozka dezan:

MOZIOA
Zioen azalpena

Egiari Zor Fundazioa 2012. urteaz geroztik ari da lanean Estatuak eragindako edo sustatu-
tako indarkeriak jasan dituzten biktimen eskubideen alde. Fundazioa osatzen dute erailak
izan ziren pertsonen senitartekoek, eta zaurituak edo torturatuak izan ziren pertsonek.

2019ko irailaren 27an epea zabaldu zen giza eskubideen urraketen biktimak apirilaren 4ko
5/2019 Legearen babespean aitortzeko eskaerak aurkezteko. Lege horrek aldatu egin
zuen uztailaren 28ko 12/2016 Legea, Euskal Autonomia Erkidegoan 1979 eta 1999 bitar-
tean izandako motibazio politikoko indarkeriaren testuinguruan giza eskubideen urraketak
jasandako biktimei errekonozimendua eta erreparazioa ematekoa.

Legearen helburua honakoa da: funtzionario publikoek beren eginkizunetan edo beren
eginkizunetatik kanpo eragindako giza eskubideen urraketen biktimak aitortzea; taldean
edo modu isolatuan, indibidualki eta kontrolik gabe jarduten zuten partikularrek eragin-



dako eskubide urraketak aitortzea; eta, urraketa horien ondorioz, pertsonen bizitzan edo
osotasun fisiko, psikiko, moral edo sexualean izandako eraginak aitortzea.

Laburki esanda, Legearen bidez aitortza jaso dezakete 1979tik 1999ra bitartean
estamentu ofizialek praktikara eramandako edo sustatutako biolentziek EAEn eraildako,
torturatutako edo larriki zauritutako pertsonek (edo urraketaren unean EAEn bizi zirenek).

Ehunka dira, milaka ziurrenik, denbora tarte horretan Estatuak praktikara eramandako
giza eskubideen urraketak jasan zituzten pertsonak, eta aipatu legearen babesean aitor-
tuak izateko egin beharreko kudeaketa ez da erraza.

Biktima izaera aitortzeko eskaera egiten duten pertsonek eskabidea aurkeztu behar dute.
Hori euskadi.eus atarian elektronikoki bete dezakete, edo, bestela, eskabide-eredu nor-
malizatua egoitza elektroniko horretan bertan deskargatu eta Eusko Jaurlaritzaren Zuze-
nean zerbitzuko edozein bulegotan aurkeztu.

Eskaera horretan, giza eskubideen urraketa gertatu zen testuinguruaren deskribapena
jaso behar da, eta biktima-izaera frogatzeko garrantzitsutzat jotzen diren txosten, ziurta-
giri eta dokumentuak erantsi behar zaizkio. Hala ere, dokumentaziorik ez badago, inolako
arazorik gabe egin daiteke eskaera.

Egia Zor Fundazioa prest dago behar duen orori izapideak egiten laguntzeko. Horretarako,
nahikoa da harremanetan jartzea info@egiarizor.eus helbide elektronikora idatziz edo 944
045 363 telefonora deituz.

Berebiziko garrantzia du Euskal Herriko indarkeria testuinguruan gertatu diren giza esku-
bideen urraketa guztiak erabat aitortzeko bidean aurrera egiten jarraitzeak. Estatuak era-
gindako tragediaren inguruko egia osoa aitortzea, ezagutzea eta ezagutzera ematea ere
ezinbestekoa da, bermatzeko giza eskubideen urraketen biktima bat bera ere ez dela ge-
ratuko dagokion babesik eta aitortzarik gabe.

Horregatik guztiagatik, Egiari Zor Fundazioak honako mozio hau onartzeko eskatzen dio
Lazkaoko Osoko Bilkurari:

1.- Lazkaoko Udalak aitortza adierazten die Euskal Autonomia Erkidegoan 1978 eta 1999
bitartean motibazio politikoko indarkeriaren testuinguruan giza eskubideen urraketak
jasan zituzten biktimei, eta egokitzat jotzen du 5/2019 Legeak eskainiko dien errepa-
razioa, biktima horiek duten egia, justizia eta memoriarako eskubideak egikaritzeko
urrats garrantzitsua izanik.

2.- Era berean, Lazkaoko Udalak animatzen ditu giza eskubideen urraketen biktima gisara
errekonozimendua eta erreparazioa jasotzeko eskaera aurkezteko borondatea duten
udalerriko pertsonak prozedura hori martxan jartzeko eskabidea aurkeztera. Horrez
gain, hori posible izan dadin, pertsona horiei aholkularitza eta laguntza emateko kon-
promisoa ere hartzen du Udalak.

3.- Lazkao Udalak jendaurrean jakinaraziko du hartutako erabakia, dituen ohiko komuni-
kazio-bideak erabiliz, eskaera prozedurak abiatzeko interesa izan dezakeen pertsona
oro informatuta egon dadin dagozkion eskubideen inguruan.”



Zz”

|
%a

LAZKAOKO
UDALA

Denek onartu dute.

IX.- MARTIN VILLA PERTSONA "NON GRATA” IZENDATZEKO EH BILDUK AURKEZTUTAKO

MOZIOA, ETA GAI BERARI BURUZ EAJ-PNV-K AURKEZTUTAKOA.-
EH Bilduk aurkeztutako mozioak honela dio:

“MARTIN VILLA PERTSONA “"NON GRATA"” IZENDATZEKO MOZIOA

Estatu espainiarraren inpunitate politika, diktadura frankistan eta trantsizio politiko deitu-
rikoan gauzaturiko gizateriaren aurkako krimenen ikerketa eta auzipetze ezari dagokionez,
gaur egungo arazoa da, gizartean eta gutxieneko estandar demokratikoak bete nahi di-
tuen Estatu ororen oinarrizko zimenduetan eragina duena.

Rodolfo Martin Villa politika eta errepresio frankistaren egile nagusietako bat izan zen 60
eta 70eko hamarkadetan, SEUko buru nazional, sindikatu bertikaleko idazkari eta Bartze-
lonako gobernari zibil izan baitzen. Gero, Arias Navarroren gobernuarekin Harreman sindi-
kaletarako zein gobernazio ministro eta, ondoren, Suarezen gobernuarekin Barne ministro
izan zen. Haren aginte pean, ministro zela 1975ko abendua eta 1979ko apirila bitartean,
errepresio odoltsuaren erantzule izan zen, krimen larriak gauzatu baitziren: Gasteiz
(1976), amnistiaren aldeko astea edota Irufiea (Sanferminak 1978), Euskal Herrian, eta
baita hemendik kanpo, Madril, Malaga, Tenerife, Bartzelona, Alacant....

Martin Villa inputatua izan da, justizia unibertsalaren printzipioa aplikatua, Argentinako
Errepublikaren Krimen gaietarako eta zentzategi federaleko 1. Epaitegi Nazionalean
gizateriaren aurkako krimenak egotzita, haren jarduna giza eskubideen urraketa masibo,
sistematiko eta antolatuen esparruan gauzatu baitzen, berrogei urtetan zehar, diktadura
frankistan, eta Trantsizio deiturikoan.

Gizateriaren aurkako krimenak direnez, preskripzioa ez da ezartzen, eta aipaturiko deli-
tuak ez daitezke ez amnistiatu, ezta indultatu ere. Horregatik, Argentinako agintari judi-
zialek haren estradizioa eskatu zioten Gobernu espainiarrari. Ministro Kontseiluaren
2015eko martxoaren 13ko Erabakiak ukatu zuen eskaera.

Dena den, eta aipaturiko kereilaren tramitazioari utzi gabe, Estatu espainiarrak Giza Es-
kubideen eta nazioarteko zuzenbide penalaren arloan hartutako eginbeharrak behar
bezala betetzeko, beharrezkoa da dagokien prozesu judizialak hastea, Martin Villak
izan dituen erantzukizun penalak zehaztu eta garbitzeko.

Ez dirudi ordea horretarako asmoa duenik, Espainiako aginte eremu ezberdinetatik kerei-
laren tramitazioa galarazten saiatzeaz gain, irailean Maria Servini epaileak Martin Villari
deklarazioa hartu bezperan, Gobernu presidente izandakoek eta beste zenbait pertsona
esanguratsuk gutuna atera zuten Martin Villari babesa eskainiz, frankismoaren biktimen-
tzat iraingarria eta justiziaren jardunean eragiteko ahalegin onartezina.

Aurrekoa oinarri harturik, Lazkaoko Udalaren Osoko Bilkurari eskatzen diogu ondoko mo-
zioa har dezala:

MOZIOA



1.-

2.-

Gobernu espainiarra premiatu 2015eko martxoaren 13an Ministro Kontseiluak hartu-
tako erabakia bertan behera uzteko, alegia Maria de Servini epaileak Martin Villari de-
klarazioa hartzeko egindako estradizio eskariari zegokiona.

Nazioarteko Zuzenbidearen “estraditatu edo epaitu” printzipioa aplikatuz, Estatuak be-
har bezalako neurriak har ditzan auzitegi espainiarrek diktadura frankistan eta
Trantsizio politiko deitutakoan gauzatutako gizateriaren aurkako krimenak ikertu eta
epaitu ditzaten, eta, bereziki, Martin Villaren erantzukizuna izan daitezkeenak.

Udalerri honetan Martin Villa pertsona “non grata” deklaratzea.

Maria Servini epaileari frankismoko krimenen zigorgabetasunarekin amaitzeko egiten
ari den lana eskertu, Gobernu Espainiarrak jarritako oztopo guztien ondotik, presi-
dente izandakoek eta beste zenbait ordezkarik gutun bidez Martin Villari eman babesa
salatu eta Argentinako epaitegia egiten ari den lanaren jarraitzea eskatu.

Erabaki hau ondoko hauei helaraztea: Justizia Ministerio espainiarrari, Auzitegi
Nazionalaren buruari, Auzitegi Gorenaren buruari, Estatuko Fiskaltza Nagusiari eta Ar-
gentinako Errepublikaren Krimen gaietarako eta zentzategi federaleko 1. Epaitegi Na-
zionalari.”

Ormazabal zinegotziak (EH Bildu) esan du beraiek mozio honi baiezkoa emateko

argudioak honako hauek direla:

2019ko otsailean Gasteizko udalak “pertsona non grata” izendatu zuela Martin Villa,
mozio hau edo honen antzeko bat aplikatuta, Gasteizen gertatutako bost langileren
hilketarengatik.

Pertsona zehatz bat izendatzen da “pertsona non grata” eta ekintza zehatz batzuenga-
tik.

Gasteizko mozio horren alde EAJ, EH Bildu eta Podemosek bozkatu zuten.

Alkateak esan du EAJk aurkeztutako mozioa neurri handi batean bat datorrela EH

Bilduk aurkeztutakoarekin puntu batean izan ezean, eta horregatik bozketa bakarra egitea
proposatuko dutela.

Ormazabal zinegotziak esan du bi mozio daudela puntu honetan eta bi bozketa

egin beharko liratekeela.

Honen inguruan sortutako eztabaidaren ondoren, azkenean bi bozketa egingo dire-

a esan du alkateak.

Alkateak, EAJren mozioan, 3. puntuan, haratago joan direla EH Bildukoan eskatzen

denarekin alderatuta. EAJk 3. puntuan “Frankismo garaian zein ostean giza eskubideen eta
gizateriaren aurkako krimenak eragiteagatik epaituak eta kondenatuak izan diren edo eta
izan litezkeen pertsona guztiak “persona non grata” izendatzea udalerri honetan.” eskatu

du.

ak.

Ormazabal zinegotziak esan du pertsona “non grata” bat izendatzen dela ez guzti-
Eta horregatik mozio honen aurka bozkatutako dutela.

Hau guztiaren ondoren, bozketan jarri dira bi mozioak emaitza hauekin:

EH Bilduk aurkeztutako mozioa: aldekoak 5 (EH Bildu), aurkakoak 4 (Aitor, Ifaki,
Beni, Felix) eta abstentzioak 3 (Alkatea, Amagoia, Eneritz).

EAJKk aurkeztutako mozioa: aldekoak 7 (EAJ), aurkakoak 5 (EH blidu).

Beraz bi mozioak onartu dira.

X.- AZAROAREN 25ERAKO EREDUZKO ADIERAZPENA, EMAKUMEEN AURKAKO INDARKE-
RIA EZABATZEKO EGUNA DELA ETA.-

“COVID-19ren pandemiak gure bizitza eta komunitateak kolokan jarri ditu, pertsona guz-
tien osasunari, segurtasunari, ongizateari eta komunitate-bizitzari erronka handia jarriz.
Mundua ulertzeko eta bertan egoteko dugun modua aldatzen ari da. Konfinamenduak,
mugimendu-murrizketek eta harreman-mugek agerian utzi dituzte, beren gordintasun
0soz, indarkeria matxista mota desberdinei aurre egiten ari diren emakumeen egoera oso
ahulak.

Krisi-testuinguru guztiak, pandemia honekin gertatzen den bezala, indarkeria matxista,
ugaltzeko, biderkatzeko eta ugaritzeko haztegi bat dira. Indarkeria hori botere-harreman
desorekatuen eta emakumeen aurkako diskriminazioaren adierazpen bat da, eta pairatzen
ari garen krisi sanitario, sozial eta ekonomikoaren ondorioz larriagotu egiten dira.

Pandemiak sortutako egoeran, arreta jarri behar dugu beren etxeetan, lanetan eta bizi-
espazioetan bizirik irauteagatik indarkeriari aurre egiten ari diren emakume eta nesken-
gan. Gizartearen aitorpen eta elkartasun osoa merezi dute. Testuinguru horretan, isola-
mendua, babesgabetasuna eta ikusezintasuna saihesteko baldintza egokiak sortzeko lane-
an jarraitu behar dugu. Horregatik, aurten Euskal Herrian hildako lau emakumeak gogo-
ratu nahi ditugu bereziki gaur, bi EAEn eta beste bi Iparraldean. Errealitate mingarri ho-
rrek gizarte gisa interpelatu egiten gaitu, lanean jarraitzeko eta mobilizatzeko konpromi-
soa hartzeko, horrela gerta ez dadin.

Hala ere, horrekin EZ DA NAHIKOA. Konpromiso politiko argia behar dugu, gizarteak era-
kundeei eskatzen baitie emakumeen aurkako indarkeria matxista lehentasun politiko bihur
dezatela. Inoiz ez bezala zerbitzu publikoen eta erakundeen laguntza eta baliabide guz-
tiak izateko, emakumeei beren askapen-, berreskuratze-, ahalduntze- eta autonomia-pro-
zesuetan laguntzeko garaia da. Ezinbestekoa da emakumeek duintasunez eta segurtasu-
nez bizitzea merezi duen bizitzarako oinarrizko eskubidea berreskura dezaten. Behar-be-
harrezko baldintza da, gainera, gure herriak eta hiriak bizikidetza seguru, solidario eta
berdinzalerako gune gisa indartu daitezen.

Herritarrengandik hurbil gaudenez, euskal udalok ahotsa jarri nahi diogu gure udalerriek
emakumeekiko eta indarkeria matxistaren beste biktima batzuekiko duten elkartasunari.
Gure erantzukizuna gure gain hartzen dugu, erakunde, kolektibo feminista eta emakume-
en kolektibo, aditu eta gizarteko eragile guztiekin lankidetzan eta koordinatuta. Horregatik
guztiagatik, Lazkaoko Udalak konpromiso hau hartzen du:



o Indarkeria matxistaren biktima diren emakumeen eskubideak arreta-prozesu osoaren
erdigunean jartzea, haien beharrak eta eskaerak entzun eta aintzat hartuta, babese-
rako, arretarako, erreparaziorako eta berriz ez gertatzeko bermerako eskubidea ber-
matuko duten politika berriak diseinatzeko.

e Behaketa hobetzea, indarkeria-egoeretan dauden emakumeen forma eta profil berriak
hautemateko eta horien aurrean azkar jarduteko.

o Indarkeria matxistaren edozein formari aurre egiten dioten emakumeentzako arreta-
eta laguntza-zerbitzuak mantentzea, hobetzea eta egokitzea, ikuspegi konpontzailea-
rekin, erakunde bakoitzaren eskumenen esparruan.

e Emakumeen ahalduntzeari eta Gazteen artean indarkeriaren prebentzioari laguntzeko
programak bultzatzea, etorkizuneko indarkeria-egoerak eragozteko funtsezko tresnak
diren aldetik.

e Tokiko bizitzan berdintasun-programak zaintzea eta egonkortzea, emakume-kolektibo
batzuen egoera ahulak areagotzeko desberdintasunak areagotzearen aurka borroka-
tzeko.

e COVID19ren krisiak emakumeen pobretzean eta kalteberatasunean duen eragina
aztertzea, laguntza-jarduera espezifikoak diseinatu ahal izateko.

e Genero-ikuspegia txertatzea enplegu-galerak, diru-sarrerak eta krisiaren beste eragin
negatibo batzuk arintzeko neurrietan, zeinak eragin handiagoa izan duten emakume-
engan, eta oztopo diren indarkeria matxistako egoeretatik ateratzeko.

e FErakundeen, udalen, foru-aldundien eta Eusko Jaurlaritzaren arteko lankidetza eta ko-
ordinazioa eskatzea, baliabideak bermatzeko eta beharrezko ekimen guztiak abian
jartzeko, beren eskumenen esparruan.

e Berdintasun batzordeak lanean jarraituko duela, bertan parte hartzen duten talde
politikoen ordezkari, teknikari, herriko eragile eta herritarrekin, indarkeria matxistaren
aurkako protokoloa, nahiz alorreko sentsibilizazio-kanpainak eta formazio saioen pro-
grama garatzen.

e Udalak jarraituko du, hartutako bideari jarraituz, herriko emakume-talde eta
mugimendu feministarekin koordinatzen eta haien jarduna babesten.

e 2021eko aurrekontuak lantzean kontuan izaten jarraituko dugu Berdintasun Batzorde-
tik datozkigun egitasmoen finantzazioa.

Halaber, gure bizilagunei dei egiten diegu mugimendu feministak Emakumeen aurkako
Indarkeria Ezabatzeko eguna dela-eta deitutako mobilizazioei atxikitzeko.”

Denek onartu dute.

X1.- GALDERA ETA ERREGUAK.-

Ormazabal zinegotziak (EH Bildu) esan du COVID-19a dela eta, batzordea bazela
eta bat batean batzorde hori bertan behera gelditu dela eta horri buruz galdetu dio alka-
teari.

Alkateak erantzun dio hori amaitutzat eman zela, egoera ez dela hasierako hura
eta orain egoera guztiz ezberdina dela.

XII.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jo du, ilun-
tzeko zortziak bost gutxi direnean nik, Idazkariak, guzti)aren akta jaso eta ziurtatzen dut.




